
2026ستمبر 8اوننگ گوجری  نيوز  بوليٹن  

************************ 
 يوه  آکاشوانی  جموں  ہے  عبيدالرحمان  تے نصرت  تيں  خبر  سُنو۔ 

******************** 
HEADLINES 

۔جموں  کشمير  غے اندر  منعقد  ہون  آلو  پہلو  بين العقوامی  فلم فيسٹيول  مقامی  فلم سازاں ١
  5وستے  بہترين  پليٹ  فارم  مہيا  کررہيو  ہے  تے  اس  فيسٹيول  مانہہ  جموں  کشمير  غی  

 فلماں  نانہہ  منتخب  کيو  گيو  ہے۔ 
۔  نائيب  وزير  اعلی  سريندر  چودهری  نے  نوی  دہلی  مانہہ  مرکزی  وزير  مملکت   ٢

چودهری  نال  مُلاقات  کرغے  جموں  کشمير  غا  نوجواناں  وستے  تعليم،  ہنُر  ترقی   جيانت 
تے  ديگر  موضوعات  ور تبادلہ  خيال  کيو  ہے۔    
روزه  تاريخی  سنکاری  ديوتا  ميلہ  غی  شروعات  ہوئی  ہے۔   3۔ ضلع  ادهمپور  مانہہ  اج٣  
۔جنگلاتی  حيات  غا  تحفط  خاطر  والڈ لائف  محکمہ نے  جموں  کشمير  غے  اندر  کُجه   ۴

 محفوظ مقامات  نانہہ  پلاسٹک تيں پاک  کرن واسطے  سخت  احکام  جاری  کيا  ہيں۔
ستمبر  توڑی  موسم  عام  طور  ور    10۔محکمہ  موسميات  نے  جموں کشمير  غے  اندر ۵

 خشک  رہن  غی  پيشن  گوئی  کی  ہے۔ 
******************* 

IFFJK 
ں  کشمير  غے  اندر  منعقد  ہون آلا  بين  العقوامی  فلم  فيسٹيول  نانہہ  علاقہ  وستے   جمو

ابُهرتا  ہنُر  غی  نمائش  وستے  بہترين  موقعہ  غا طور  ور  ديکهيو  جارہيو  ہے ۔اس  موقعہ  
ور  فلم سازاں  نے  کہيو  ہے  کہ  يوه  تہوار  نوجوان  طبقہ  گا  افراد  مانہہ  ايکٹنگ  تے    

ديگر  سينما  شعباں  وستے  دلچسپی  پيدا  کرے  غو۔  بالی  وڈ  گا  ڈائريکٹر  تے  سکرين   
پلے   ،  لکهاڑی  سری  رام  راگوان  نے  کہيو  ہے  کہ  فلم  سازی  وستے  کئی  تجربے   

م  کار  تکنيکی  ماہرين  غی  ضرورت  وے۔  انُہاں  نے  امُيد  ظاہر  کی  ہے  کہ  يوه  فل
فيسٹيول  سينما  غی  دُنيا  مانہہ  دلچسپی  رکهن آلا  افراد  وستے  ايک  امُيد  غی  کرن  بنے   
غو۔انُہاں  نے مزيد  کہيو  کہ  کشمير  غے  اندر  سينما  وستے کافی  صلاحيت  موجود  ہيں،   
انُہاں  نے  کہيو  کہ  جس  طرح  مليالم  تے  دوجی  علاقائی  فلمی  صنعتاں نے  اپنی  پہچان 

قائم  کی  ہے  اسے  طرح  کشمير  غے  اندر  وی  اپنی  منفرد  شناخت  قائم  کرن  غی    
صلاحيت  موجود  ہے  اس  موقعہ  ور  بولتا  واں  موصوف  نے  مزيد  اس  طرح  

کہيو۔۔۔۔۔۔۔اسے  دوران  فلم سازی  مانہہ  دلچسپی  رکهن  آلا  کُجه  بچاں  نے  اس  طرح   
۔۔۔۔ کہيو۔۔۔۔۔  

******************** 
JK-5 FILMS 

مانہہ  جموں  کشمير  غا  ڈائريکٹراں  غی  طرفوں  تيار  کی   2026بين العقوامی  فلم  فيسٹيول
فلماں  نانہہ  مقابلہ  وستے  منتخب  کيو  گيو  ہے۔ ان  فلماں  مانہہ  محمد  ولی  غی    5گئی 

فلم  سرچنگ  فار  دا  گرينڈ  پا  ،  روہن  رويندرن  نير  غی  اريفا  ،  سدهارته  کول  تے   
انکت  ولی  غی  فلم   بٹ  کوچ  ،  کپل  مٹو  غی  ،تسرُف  دار  تے  بابا  تصدق  حسين  غی  

فلم  نقش  دور  شامل  ہيں۔  ان مزکوره  فلماں  نانہہ  فلم تقريب  کميٹی  نے  تجويز  کيو۔    



فلم کئی  موضوعات  تے  زندگی  غا  بکه بکه   کشميری تے  ہندی  مانہہ  بنائی  گئی  يہ  
مرحلاں  غی  بهرپور  عکاسی  کريں ۔  جن  مانہ  بچپن  ياداشت  ہجرت شناخت  ،  ثقافت  ،   

 برداشت  تے  کشمير  غا  بدلتا  دور  غی  عکاسی  شامل  ہے۔ 
******************** 

Dy  CM  JAYANT  MEET 
نائيب وزير  اعلی  سريندر  چودهری  نے  حاليہ  عرصہ  مانہہ  مرکزی  وزير  مملکت   

برائے  ہنُر  ترقی  ،جيانت  چودهری  نال  نوی  دہلی  مانہہ  مُلاقات  کی  ۔  ميٹنگ  غے   
دوران  دواں  ليڈراں  نے کئی  اہم  معاملات  ور تبادلہ  خيال  کيو،  جن  مانہہ  تعليم  ،  ہنُر   

ناں  غی  فلاح  و  بہبود  غا  مسائل  شامل  تها۔  مُلاقات   ترقی  تے  طالب  علماں  تے  نوجوا 
غے  دوران  اس  گل  ور  زور پايو  گيو  کہ  يو  ٹی  غے  اندر نوجوان  طبقہ  نانہہ  کس   
طرح  بہتر  تعليم  ہنُر  تے  کاروباری  سرگرمياں  مانہ  شامل  کيو  جے۔امُيد  کی  جارئی   
ہے  کہ  ياه  مُلاقات  مرکز  تے  جموں  کشمير  بشکار  نوجواناں  وستے  چايا  جان  آلا   

 اقدامات  تے  ترقی  واسطے  اہم  ثابت  وے  غی۔ 
******************** 

SANKARI  DEVTA  MELA 
روزه  تاريخی  سنکاری    3ضلع  ادهمپور  گا  پنچيری  تحصيل  مانہہ  مير  گراں  غے  اندر

وه  سالانہ  تہوار  صدياں  پرانا   سنکاری  ديوتا  مندر  نال   ديوتا  ميلہ  غی  شروعات  ہوئی۔ي
جڑيو  وه  ہے  تے  علاقہ  غے  اندروں  عقيدت  منداں  نانہہ  اپنی  طرف  راغب  کرے۔   

اس  دوران  منعقد  کرايا  جان  آلا  ميلہ  مانہہ  تہزيبی  پروگرام ،  روايتی  ناچ  ،  ديہی کهيڈ   
تے  روايتی  کشتی  مقابلہ  ديکهيا  جئيں۔  جن  مانہہ  يو  ٹی  تے  دوجی  رياستاں  تيں  آيا   

پہلوان  کشتی  مقابلاں  مانہہ  حصو  ليں۔ضلع  انتظاميہ  نے  اس  ميلہ  وستے  تمام  اہم   
انتظامات  کيا  ہيں  تے  ياه  تقريب  جموں غا  روايتی  ،  تہزيبی  تے  مزہبی  رواجاں  ور   

ميلہ  نال  مقامی  سياحت  نانہہ  وی  باهدو  لبے  غو  تے  مقامی     روشنی  پاوے۔  اس
 معشيت  وی  مضبوط  وے ۔ 

******************** 
WILDLIFE  PLASTIC  FREE 

جموں  کشمير  محکمہ  برائے  جنگلی  حيات  غی  طرفوں جاری  ايک  حُکم  نامہ  غے   
غے  اندر  محفوظ  مقامات نانہہ  پلاسٹک  تيں  پاک  کرن خاطر    تحت جموں  کشمير  يو  ٹی

پلاسٹک  تيں  بنی  اشيائ  غا  مزکوره  علاقاں  غے  اندر  استعمال  ور  فوری  پابندی    
لادتی  گئی  ہے۔اس  اہم  قدم  گو  مقصد  جنگلاتی  زندگی  گا  تحفظ  نانہہ  يقينی  بنانو  تے   

و رئی  آلودگی  تيں  محفوظ  رکهنو  ہے۔اس حُکم  نامہ  غے  تحت  پلاسٹک  غی  وجہ  نال  ہ
قومی  پارک  والڈ  لائيف  سينچرک  تے  ديگر  محفوظ  مقامات  نانہہ  تحفظ  فراہم  کيو  گيو   
ہے  ان  علاقاں  گو  سفر  کرن  آلاں  نانہہ  ہنُ  مزکوره  جگہاں  نانہہ  پلاسٹک  مُکت  بنان   
وستے  کُجه  ضابطاں  گو  دهيان  رکهنو  پے  غو  تے  اپنا  سامان  نانہہ  ليان  تے  لے    

جان  مانہہ  احتياط  برتنی  وے  غی۔اس  سلسلہ  مانہہ  متعلقہ  اتهارٹی  کئی  طرح  گا   
اقدامات  کرے  غی۔تانجے  ماحول  نانہہ  ساف  رکهيو  جاسکے۔محکمہ  غی  طرفوں  جاری  

رن  آلاں  غے  خلاف  قانونی  کاروائی  کی  جے  غی۔ ہدايتاں  غی  خلاف  ورزی  ک   
******************** 

SAMBA  DENGUE 



ضلع  سامبہ  غے  اندر  ڈينگو  غا  بدهتا  معاملات  غے  پيش  نظر  محکمہ  صحت  نے   
ستمبر    7نگہداشت  تے  بچائو  اقدامات  مانہہ  تيزی  آنی  ہے۔  ضلع  گے  اندر  اگست  تيں

مريض  اس  بيماری  تيں    34معاملہ  درج  ہويا  جن  وچوں   41توڑی  ڈينگی  غا  تقريباً 
شفاياب  ہو  گيا  ہيں  ،  ديگر  مريضاں  غو  گهراں  غے  اندر  ہی  محکمہ  صحت  غی   
نگرانی   مانہہ  علاج  معالجو  کيو  جارہيو  ہے۔  ضلع  سامبہ  غی  چيف  ميڈيکل  آفيسر   

نے  عوام  تيں  اپيل  کی  ہے کہ  وے  اس  موسم  مانہہ  مچهر  غا  ڈنگ    ڈاکٹر  ودهی  بٹيال 
تيں  اپنا  آپ  نانہہ  بچاويں  تے  اپنا  گهراں  غے  ارد  گرد صفائی  غو  خاص  خيال    

رکهيں ،  رُکياوا  پانی  تيں دور  رہيں  تے  مچهر  دانی  تے  ديگر  بچائو  تر کيباں  غو   
استعمال  کريں  تے  اگر  کسے  وی  آدمی  نانہہ  تيز  بخار  ،  سردرد  ،  جسم  درد  يا   

کمزوری  محسوس  وے  تاں  وه  فوراً طبعی  امداد  حاصل  کرے  تے  اپنو  معائنو  کراوے۔  
مزيد  گل  کرتا  واں  سی  ايم  او  سامبہ  نے اس طرح  کہيو۔۔۔۔۔۔۔۔۔۔۔    

******************** 
WEATHER 

ستمبر  توڑی  موسم    10سميات  نے جموں  کشمير  غے  اندر  عام  طور  ور محکمہ  مو
خشک  رہن  غی  پيشن  گوئی  کی  ہے۔اس  دوران  کئی  جگہاں  ور  گرج  چمک  سنگ  

ستمبر  توڑی   موسم   عام  طور  ور  خراب  تے   15ستمبر  تيں 11ہلکی  بارش  ہوسکے۔  
کئی  جگہاں  ور  بارش  تے  گرج  چمک  غی  پيشن  گوئی  کی  گئی  ہے۔حساس  جگہاں    

ور  رہن  آلا  افراد  وستے  محکمہ  موسميات  نے  ہدايت  جاری  کرتا  واں  کہيو  ہے  کہ   
وے  خراب  موسم  غے  دوران  چُکنا  ريں  تے  کساناں  نانہہ  صلاح  دتی  گئی  ہے کہ   

مقامی  موسمی  صورتحال  غو  جائيزو   وے   فصلاں  غی  کٹائی  نانہہ  جاری  رکهيں  تے   
 ليتا  ريں۔ 

******************** 
KISHTWAR  PREMIER  LEAGUE 

کشتواڑ  پرئيمر  ليگ  واسطے  تياری  زوراں  ور  ہے،  دن  رات  غی  بُنياد  ور  کهيڈيا ،   
ستمبر  تيں  کشتواڑ  گا  چوگان  گراونڈ  مانہہ  شروع  ويں  غا۔   10جان  آلا  يہ  کرکٹ  مقابلہ 

ٹيم   24مارا  ضلع  نامہ  نگار  غے  مطابق،  جموں  کشمير  غا  بکه  بکه  علاقاں  تيں  تقريباً  
اس  مقابلہ  مانہہ  حصو  ليں  غی۔پوليس  غی  جانب  تيں  حفاظت  غا  انتظامات  کيا  جارہيا   
مقامی  نوجواناں  نے    ہيں  ،  جد کہ  گراونڈ  مانہہ  وی  تياری  آخری  مرحلہ  مانہہ  ہے۔ 

اس  تقريب  غو  خير  مقدم  کرتا  واں  کہيو  کہ  اس  طرح  غا  کهيڈاں  غی  سرگرمی   
نوجواناں  نانہہ  منشيات  غا  استعمال  تيں  دور  رہن  تے  صحت  مند  سرگرمياں  مانہہ   

حصو  لين  غی  ترغيب  ديتی  رے  غی۔انعقاد  کرن  آلاں  نے  عوام  تيں  اپيل  کی  ہے  کہ  
وه  ٹورنامنٹ  مانہہ  بهرپور  شرکت  کريں  تے  اس  نانہہ  کامياب  بنان  مانہہ  اپنو  تعاون   
کريں۔اس بارے  گل  کرتا  واں  کُجه  کهيڈارياں  نے  اس  طرح  کہيو۔۔۔۔۔۔۔۔    

******************** 
JKCA  PRACTICE MATCHES 
نے  آئينده  ڈوميسٹيک  سيزن تيں  پہلاں  کيرالہ     جموں  کشمير  کرکٹ  ايسوسی  ايشن  ، 

رُکنی  ٹيم  غو  اعلان  کيو    21غے  خلاف  دو  پريکٹس  ميچاں  واسطے  سنئر  مرداں  غی
ستمبر  توڑی  سرينگر  غا  ايس  کے سٹيڈيم    17تيں 15ستمبر  تے 13تيں 11ہے۔يہ  مقابلہ 

مانہہ  کهيڈيا  جيں  گا۔ٹيم  مانہہ  عبدالصمد،  عمران ملک،  پارس  ڈوگره ،  برجيش  شرما   
تے  ويورانت شرما  سميت  کئی  نماياں  کهيڈاری  شامل  ويں  گا۔يہ  پريکٹس  ميچ  کهڈارياں  



نانہہ  آئينده  ڈوميسٹک  کرکٹ  سيزن  تيں پہلاں  پريکٹس  فرام  کرن  غے  نال  نال  ٹيم    
نن  مانہہ  وی  مدد  دے  غو۔جے  کے  سی   غی  تياری  تے  کهيڈارياں  غی  کارکردگی  جا

اے، نانہہ  امُيد  ہے  کہ  ان  مُقابلاں  مانہہ  تجربہ  کار  تے  ابُهرتا وا  کهيڈارياں  غی   
 کارکردگی  غو  جائيزو  لين  مانہہ  مدد  لبے  غی۔ 

********************** 


